
 
USK23040133 

 

Afgreiðslufundur samgöngustjóra samkvæmt 3. gr. viðauka 2.5 um 
embættisafgreiðslur samgöngustjóra við samþykkt um stjórn Reykjavíkurborgar og 

fundarsköp borgarstjórnar. 

 
Ár 2023, fimmtudaginn 4. maí kl. 09.18 hélt samgöngustjóri Reykjavíkurborgar 1. 
afgreiðslufund sinn til afgreiðslu mála án staðfestingar umhverfis- og skipulagsráðs. Fundurinn 
var haldinn í Borgartúni 12-14, 2. hæð, Sjónarhól. Fundinn sátu: Guðbjörg Lilja Erlendsdóttir, 
Bjarni Rúnar Ingvarsson, Edda Ívarsdóttir og Dagný Alma Jónasdóttir.  

Fundarritari var Dagný Alma Jónasdóttir 

Þetta gerðist: 
1. Umboð sviðsstjóra til samgöngustjóra 

Lagt fram umboð undirritað af sviðsstjóra umhverfis- og skipulagssviðs þar sem 
samgöngustjóra er veitt heimild, með vísan í 3. gr. viðauka 2.5 við samþykkt um breytingu 
á samþykkt um stjórn Reykjavíkurborgar og fundarsköp borgarstjórnar, nr. 1020/2019, 
með síðari breytingum nr. 1224/2022, til að afgreiða eftirfarin mál: 

a. Ákvarðanir um breytingar á varanlegum sérákvæðum um notkun vega til umferðar 
sem þurfa samþykki lögreglustjóra samkvæmt 84. gr. umferðarlaga nr. 77/2019, 
aðrar en ákvarðanir um hvaða götur skuli vera göngugötur, ákvarðanir um 
leyfilegan hámarkshraða og ákvarðanir um gjaldskyldu stöðureita. 

b. Ákvarðanir um uppsetningu umferðarmerkja í samræmi við 1. mgr. 13. gr., sbr. 88. 
gr. umferðarlaga nr. 77/2019. 

 
2. Sérákvæði – tillaga um bann við lagningu ökutækja í Öldugötu 

Lögð fram tillaga um eftirfarandi sérákvæði fyrir umferð: 
• Að óheimilt verði að leggja í Öldugötu í vesturátt, frá Öldugötu 18 að Öldugötu 26. 
• Að óheimilt verði að leggja í Öldugötu í austurátt, frá Hrannarstíg að Öldugötu 19. 

Greinargerð fylgir tillögunni 
Samþykkt. 
 

3. Sérákvæði – tillaga um bann við lagningu ökutækja í Sæmundargötu 
Lögð fram tillaga um eftirfarandi sérákvæði fyrir umferð: 
• Að óheimilt verði að leggja ökutæki í austurkanti Sæmundargötu milli Eggertsgötu 

og Sturlugötu. 
Greinargerð fylgir tillögunni 
Samþykkt. 

 

 

Fundi slitið kl. 09.31 

Guðbjörg Lilja Erlendsdóttir 

Bjarni Rúnar Ingvarsson      Edda Ívarsdóttir  

Umboð 
 
Undirrituð veitir hér með samgöngustjóra Reykjavíkurborgar, Guðbjörgu Lilju Erlendsdóttur, 

umboð með vísan til heimildar í 3. gr. viðauka 2.5 við samþykkt um breytingu á samþykkt um 

stjórn Reykjavíkurborgar og fundarsköp borgarstjórnar, nr. 1020/2019, með síðari breytingum 

nr. 1224/2022, til þess að afgreiða eftirtalin mál: 

a. Ákvarðanir um breytingar á varanlegum sérákvæðum um notkun vega til umferðar sem 

þurfa samþykki lögreglustjóra samkvæmt 84. gr. umferðarlaga nr. 77/2019, aðrar en 

ákvarðanir um hvaða götur skuli vera göngugötur, ákvarðanir um leyfilegan 

hámarkshraða og ákvarðanir um gjaldskyldu stöðureita. 

b. Ákvarðanir um uppsetningu umferðarmerkja í samræmi við 1. mgr. 13. gr., sbr. 88. gr. 

umferðarlaga nr. 77/2019. 

 

Reykjavík, 9. mars 2023 

 

Ólöf Örvarsdóttir,  

sviðsstjóri umhverfis- og skipulagssviðs  

Reykjavíkurborgar 



 
Reykjavík, 20. apríl 2023 

USK23010018 
 

TILLAGA 
 

Viðtakandi: Samgöngustjóri 
Sendandi: Skrifstofa samgöngustjóra og borgarhönnunar 
 

Tillaga um bann við lagningu ökutækja í Öldugötu 

Lagt er til að samgöngustjóri samþykki eftirfarandi sérákvæði fyrir umferð: 

• Að óheimilt verði að leggja í Öldugötu í vesturátt, frá Öldugötu 18 að Öldugötu 26. 
• Að óheimilt verði að leggja í Öldugötu í austurátt, frá Hrannarstíg að Öldugötu 19. 

 

Ofangreindar ráðstafanir verði merktar með viðeigandi umferðarmerkjum og 
yfirborðsmerkingum þar sem það á við, í samræmi við reglugerð 289/1995 um umferðarmerki 
og notkun þeirra ásamt áorðnum breytingum. 
 

Greinargerð: 

Samkvæmt gildandi deiliskipulagi Landakotsreits er gert ráð fyrir rými fyrir djúpgáma á 
mótum Öldugötu og Hrannarstígs, og lagfæringum á gönguleiðum til að bæta 
umferðaröryggi. 

Þannig verður götukanti breytt og gangstéttar breikkaðar. Núverandi aðstæður við Öldugötu 
23 eru þannig að tröppur við húsið ná yfir gangstétt og enda við götukant. Það gerir það að 
verkum að gangandi og hjólandi þurfa að fara af gangstétt og út á akbraut til að komast 
framhjá tröppunum.  

Nauðsynlegt er að banna lagningu ökutækja á ákveðnu svæði þar sem ekki er öruggt að 
leggja ökutækjum í götukanti, m.a. til að tryggja akstursferla ökutækja neyðaraðila og tryggja 
sjónlengdir. Í dag er óheimilt að leggja á stórum hluta þess svæðis sem verið er að leggja til 
að merkt verði með banni við lagningu ökutækja. Það helgast af ákvæðum umferðarlaga um 
lagningu í grennd við gatnamót, gönguþveranir og innkeyrslur.  

Í samræmi við 1. mgr. 84. gr. umferðarlaga nr, 77/2019 hefur tillagan verið borin undir og 
samþykkt af lögreglunni á höfuðborgarsvæðinu 

 

 

 

Virðingarfyllst, 
Bjarni Rúnar Ingvarsson 

starfandi deildarstjóri samgangna 
 
Hjálagt: Mynd af fyrirhuguðum breytingum 
 



 

 
Mynd af fyrirhuguðum breytingum 



fReykjavík, 18. apríl 2023

TILLAGA

Viðtakandi: Samgöngustjóri
Sendandi: Skrifstofa samgöngustjóra og borgarhönnunar

Tillaga um bann við lagningu ökutækja í Sæmundargötu

Lagt er til að samgöngustjóri samþykki eftirfarandi sérákvæði fyrir umferð:

• Að óheimilt verði að leggja ökutæki í austurkanti Sæmundargötu milli Eggertsgötu og 
Sturlugötu. 

Ofangreind ráðstöfun verður merkt með viðeigandi umferðarmerkjum og yfirborðsmerkingu 
þar sem það á við, í samræmi við reglugerð 289/1995 um umferðarmerki og notkun þeirra 
ásamt áorðnum breytingum.

Greinargerð: 

Skipulag og hönnun Sæmunargötu gerir ekki ráð fyrir að lagt sé báðum megin götunnar 
nema í sérstökum útskotum. Áfram er gert ráð fyrir bílastæðum í austurkanti Sæmundargötu 
en tillagan nær til þeirra svæða sem ekki eru með útskot fyrir bílastæði.

Borið hefur á því að bílum sé lagt í umræddum vegkanti með þeim afleiðingum að ökumenn 
eiga erfitt með að mætast og getur það skapað hættu bæði fyrir akandi og gangandi 
vegfarendur.

Gert er ráð fyrir að umferðarmerki séu í samræmi við meðfylgjandi teikningu. Umferðarmerki, 
B21.11, tvíhliða við upphaf svæðis sem bannið nær til

Í samræmi við 1. mgr. 84. gr. umferðarlaga nr, 77/2019 hefur tillagan verið borin undir og
samþykkt af lögreglunni á höfuðborgarsvæðinu.

Virðingarfyllst,
Bjarni Rúnar Ingvarsson

starfandi deildarstjóri samgangna

Hjálagt: Yfirlitsmynd af Sæmundargötu með áætluðum umferðarmerkingum

